
BØNARLØTAN
OKTOBER	 2026	 41. árg.

1. Hósdagur	 2. Kong. 21.1-26

SENEGAL, Tongia
Lív Poulsen
Biðið fyri teimum trúgvandi, sum hvørja viku møtast til bíbliutímar 
í Tongia. Ungi umsetarin fer á bíbliuskúla á netinum, sum NTM 
í Senegal skipar fyri. Biðið, at tað gongst honum væl. Eg og Árni 
Hilmarsson, sum er leiðari við Ástjørn, eru nú trúlovað og skulu 
giftast 14. nov. Biðið fyri okkum og fyri tænastuni í Senegal og 
við Ástjørn.

Lív Poulsen og Árni Hilmarsson



KRINGVARPIÐ
4. okt................... 	Útvarpsmøti, Filadelfia, Gøtu
4. okt................... 	Sjónvarpsandakt, Jastrid á Dul Sørensen
18. okt................. 	Sjónvarpsmøti, Nerija, Skála
1. og 22. nov.......Sjónvarpsandakt, Sámal Mikkelsen

EVANGELISKA RØDDIN – Aldan (meir á www.evr.fo)
Sunnukv. kl. 21..... Kelduvaðið (endursent hóskv. kl. 21)
Týskv. kl. 21......... Á torginum (endursent sunnud. kl. 12.30)

ZAREPTA
Zareptaleiðaraskeið 2.-4. okt. Heystlega 15-17 ár 2.-14. okt.  

2. Fríggjadagur	 2. Kong. 22.1-20

ONGLAND,  
Personal Support Matters
Claire og Craig Niclasen
Lydia 16
Eg, Claire, fari til Tailands 2.-13. okt. 
í sambandi við Asia Mobilisation ráð
stevnuna, har eg havi ábyrgd av 
skeiðum og venjingum. Biðið, at eg vísi mentanarligan ans, og 
um vísdóm at undirvísa. Biðið fyri familjuni heima, og at stevnan 
verður til signing fyri mong.

DANMARK, Kristnastova
Súsanna og Guttorm Joensen
Vit trívast væl og hava játtað at halda 
á í verkinum her. Vit virka millum 
útisetar og eru partur av sjúkrahús
tænastuni við andaktum, ítrivi o.ø. 
Biðið, at Harrin brynjar okkum, sum 
vit stíga út í vitjanartænastuna. Bøna



møtir eru byrjað. Vónandi raðfesta mong hesa høvuðsæðr í sam
komulívinum.

3. Leygardagur	 1. Jóh. 3.1-24

DANMARK, Hirtshals, Malta
Anna og Hans Djurhuus
Føroyskt møti verður 3. okt. kl. 19 í 
Bethaniakirkjuni, Dag Hammarskjølds
gade 2b í Aalborg. Biðið fyri møtinum.

*Í dag fyllir Nana Mortensen 15 ár

4. Sunnudagur	 1. Jóh. 4.1-21

FØROYAR
– Else og Poul Jóhan Djurhuus
Í summar vitjaðu vit Ástjørn í Íslandi, 
Malta í Hirtshals og m.a. samkomuna 
Glostrup Frikirke. 7. okt. fer Poul 
Jóhan møtiferð til Rumenia saman 
við Birgiri Andreasen og Svenningi 
av Lofti.

– Khuldah og Sámal Mikkelsen, Samuel 12
– Dora og Niels Pauli Nónstein

Møtiferð til Rumenia
Birgir Andreasen, Svenning av Lofti og Poul Jóhan Djurhuus fara 
7.-19. okt. á møtiferð til Rumenia. Vit vitja m.a. fongslið í Aiud, 
barnaheimið Betania, ymiskar samkomur í økinum og virka eisini 
millum romafólkið í Târgu Jiu. Biðið fyri okkum á ferðini, at 
Harrin leiðir okkum, opnar dyr og signar boðskapin um Jesus 
Kristus.



5. Mánadagur	 1. Jóh. 5.1-21

USA, New Tribes Mission, 
Alabama
Judy og Óli á Grømma Jacobsen
Vit fara nú til DK 7. okt., har vit 
steðga nakrar dagar, og verða so einar 
10 dagar í Týsklandi, har vit vitja 
familjuna hjá Judy, og eg skal helst 
tala í samkomu har. Í USA skal eg læra í bíbliubólki í samkomuni, 
har vit ganga á møti. Tað geri eg í minsta lagi eina ferð um 
mánaðin. Á skránni er eisini samskifti við trúboðarar kring heimin.

USA, North Carolina
Charlotte, Calvary Church
Gudny og John Munro
Takk fyri bønirnar. Nú er heyst, og 
nógv er á vikuskránni í Calvary 
Church. Vit eru takksom fyri øll tey, 
ið koma til tiltøkini, og fyri tey, sum 
hjálpa til.

ÍSLAND, Reykjavík, Akurinn
Rósa og Jógvan Purkhús
Akureyri, Sjónarhæð, Ástjørn 

6. Týsdagur	 2. Kong. 23.1-18

MEKSIKO, Mixtec, Oaxaca
Inga McKendry
Í sept. havi eg vitjað vinir og systrar mínar í Skotlandi og notið 
samfelagið við mína heimasamkomu. Fari ætlandi aftur til Meksiko 



tíðliga í okt. Minnist Sue og meg og mixtec-toymið, nú vit endur
skoða 1. Kor. og 1. Jóh.

MEKSIKO, Maravito
Isabel og Edy Mora
Marianna 0

7. Mikudagur	 2. Kong. 23.19-37

PAPUA NÝGUINEA,  
Sorimi (fj.arb.)
Carol og Poul Joensen
Vit vitja tey trúgvandi í Sorimi, Papua 
Ný Guinea, og verða har í uml. hálva
triðju viku. Biðið, at Harrin varðveitir 
okkum og signar tey trúgvandi har. Vit bæði hava fleiri undir
vísingartímar at taka okkum av, tá vit koma aftur á skúlan.

*Í dag fyllir Jónatan Tuohy 17 ár

8. Hósdagur	 3. Jóh. 1-15

FØROYAR
Shamila og Høgni Johannesen
Biðið fyri tænastuni, møtum, samtal
um, hirðatænastu og serstakliga enska 
STEVN (Pursue), sum mesta tíðin fer 
til í løtuni. 

OM, SUÐURAFRIKA, OM REACH
Tanja og Kurt Abrahams
Hanna 3



9. Fríggjadagur	 2. Kong. 24.1-20

DANMARK, Skovlunde
Sara og Andrew Berghamar
Lydia 9
Vit eru signað við nógvum barnafam
iljum, og ofta eru 45 børn í sunnu
dagsskúlanum. Biðið, at fleiri kenna 
sítt kall at tæna í barnaarbeiðnum. 
Trívast børnini, so trívast foreldrini ofta eisini.

10. Leygardagur	 2. Kong. 25.1-30

Susan og Øssur Berghamar
Árliga kristnastovulegan verður á 
Nordsjællands Efterskole 15.-18. okt. 
Niels Pauli Nónstein hevur bíbliu
tímarnar út frá Jákupsbr. við heitinum 
Livandi trúgv. Biðið fyri leguni, at 
Harrin signar og virkar í hjørtunum. 
berghamar@kristnastova.dk

NTM - FØROYAR
Noomi og Eli Christiansen
Tabita 12, Debora 11, Natan 8

11. Sunnudagur	 Jud. 1-25

DANMARK, Glostrup Frikirke 
Kvinna í 50-árunum og maður í 20-árunum lótu seg doypa í sept. 
Biðið fyri teimum og fyri familjum teirra, at tey eisini koma at 
kenna Harran.



DANMARK, Odense
Árni Helmsdal

DANMARK,  
Frikirken Bindslev, Jylland
Biðið fyri sunnudagsskúlanum, nú 
sjey børn regluliga ganga her, flestu 
teirra millum 9 og 10 ár. Vit fara at leggja størri dent á at læra 
børnini, hví tey kunnu líta á Guds Orð. Hetta er trúarverja fyri 
børn.

12. Mánadagur	 Sorg. 1.1-22

GRØNLAND
Juvel II
Gull-Britt og Karsten Hansen
Gjøgnum fýra mán. vitjaði Juvel II 
allar býir og bygdir í Grønlandi. 
Menniskju fluttu frá deyða til lív, og 
onnur vórðu uppbygd. Takk fyri for
bøn. Nógv skal gerast, áðrenn skipið kann fara aftur til Grønlands. 
Biðið, at fólk og peningur verða til neyðuga arbeiðið.

ONGLAND, Cornwall
Anna Rodda

13. Týsdagur	 Sorg. 2.1-22

GRØNLAND, Qaqortoq
Marjun og Páll Poulsen
Sára, 24 ár, Heide, 22 ár, og Kaava, 20 ár, hava allar verið á legu 
sum smágentur, har tær komu til trúgv. Seinastu tvey árini hava 
tær hjálpt til á legunum sum leiðarar og tolkar og eisini at fyrireika 
legurnar – bjóðað á legu í skúlunum í Narsaq, Nanortalik og 



Qaqortoq, tikið ímóti tilmeldingum og samskift við foreldrini. 
Biðið, at tær áhaldandi mennast andaliga og verða varðveittar.

14. Mikudagur	 Sorg. 3.1-33

GRØNLAND, Nuuk
Naalakkap Jiisusip Oqaluffia
Hans Sivertsen
Børnini og tey ungu, sum vóru á legu, 
verða nú boðin til Naalersitaq Club, tvs. 
barnamøti í samkomuni. Fá koma, men 
biðið, at boðskapurin ber ávøkst í hjørtum 
teirra. Vit eru ikki so væl mannað í ár.

GRØNLAND, Qasigiannguit
Solveig og Daniel Kinda

15. Hósdagur	 Sorg. 3.34-66

Atlantic Mission
Vit fyrireika evangeliseringsferðir uttanlands bæði á páskum og 
eina síðst í juli. Biðið um vísdóm og Harrans leiðslu. Í sept. 
skipaði AM fyri serligum vikuskifti í Porkeri. Á skránni var m.a. 
barnadagur við  spølum, kappingum og barnamøti. Um kvøldið 
var ungdómsmøti. Vit biðja, at børn og vaksin verða drigin nærri 
Harranum, og at Hann verður dýrmettur í øllum, vit gera.

FØROYAR
– Elin og Jógvan Jacobsen
– Unn og Jógvan Zachariassen
– Lis Zachariassen
– Annika og Poul Færø
– Anna og Óli Steinberg
– Maria og Jens Bech



16. Fríggjadagur	 Op. 1.1-20

FØROYAR
Birgit og Svenning av Lofti
Vit bæði vitja eftir førimuni heim og 
einstaklingar. Petur, sonur okkara, 
býr í Sandavági. Hann gleðist, tá 
onkur ringir til hansara á tel. 228277. 
Svenning av Lofti, Jógvan Páll Sev
dal, Páll á Lakjuni, Hjørleif Vang og Poul Jóhan Djurhuus skipa 
fyri møtirøð í Suðuroy: Salem, Tvøroyri, 25.-27. okt.; Vitnið, 
Hvalba, 28. okt.-1. nov. Evnið verður Jóh. ev. Biðið fyri okkum 
og fyri Orðinum.

– Rutt og John í Skemmuni
– Anna og Símun Pætur á Torkilsheyggi
– Vanja og Svein í Prestgarði, Terji 14, Petra 11
– Birita og Petur á Roykheyggi

17. Leygardagur	 Op. 2.1-29

Mission Aviation Fellowship, MAF Føroyar
Martha og Andrias Hansen 
Ferðin til Suðursudan var sera áhugaverd. Takk fyri allar bønir.

ÍRLAND, Global Serve International
Guðrun og Ivor Tutty

18. Sunnudagur	 Op. 3.1-22

ITALIA, Molise
Heidi og Regin Guttesen
Trisha 14, Emma 10



Í sept. gjørdist Daniele, sum er 44 ár, 
ein elsti í samkomuni. Hann verður 
stór hjálp hjá Regini í tænastuni at 
vera um samkomuna.

SVEIS, Versoix, Redeemer Grace
Jeanette og Solomon Magura
Reuben 13, Micah 13

19. Mánadagur	 Sorg. 4.1-22

TURKALAND, Istanbul	(fj.arb.)
Annika og Stephen Everett
Vit vitja samkomur í Turkalandi í 
nakrar vikur og hjálpa á ymsan hátt. 
Vit vitja bíbliubrævaskeiðið, vinir og 
onnur samverkafólk, vit kenna, og 
familjur, vit ikki hava møtt fyrr. 
Kanska verður eisini bønartúrur til Eysturturkalands. Biðið fyri 
kvinnu frá bíbliubrævaskeiðnum. Hon varð árend av motorsúkklu 
og breyt beinið. 

USA, Nebraska, Ethnos 360
Rachel og Peter Hansen

20. Týsdagur	 Sorg. 5.1-22

PAPUA NÝGUINEA, Kovol
Natalie og Philip Hansen
Louis 9, Timon 7, Manuel 2, 
Salome 2
Vit hava gjøgnum eitt gott ár verið 
leiðarar fyri barnaklubbi aðru hvørja 
viku. Fyrst snúði hetta seg um at spæla, 



so børnini fingu góðar løtur saman. Fyri einum mánaði síðani fóru 
vit at seta 10 min. av til bíbliutíma. Hetta er einføld undirvísing 
av bíbliusøgunum, sum eru umsettar til kovolfólkið. Biðið, at 
børnini – og foreldur teirra – taka sannleikan til sín, og at Gud 
signar Orð Sítt. 

*Í dag fyllir Abigail Mortensen 8 ár
*Í dag fyllir Debora Christiansen 11 ár

21. Mikudagur	 Op. 4.1-11

INDONESIA
Krissy og Daniel Hansen
Zephaniah 5, Selah Rose 3, Ezekiel 0
Tíðin í Føroyum var góð og lívgandi, og vit upplivdu gott sam
felag. Biðið fyri ferðini til Indonesia 
og fyri stóru verkætlanunum í bygdini, 
sum vit skulu samskipa.

FRANKARÍKI, Nantes, OM
Cecile og Jóhannis Mortensen 
Sarah 16, Leah 12, Abigail 8

22. Hósdagur	 Op. 5.1-14

TÝSKLAND, Hückeswagen, Ethnos 360	
Wina og Benjamin Hansen, Noah Elias 14
Biðið um vísdóm at uppala børnini, vit hava fingið frá Gudi. 
Okkum tørvar Guds leiðslu í arbeiðnum at samskipa, at ung verða 
send út at tæna Gudi uttanlands.

ONGLAND, European Christian Mission
Dorit og Simon Marshall 

*Í dag fyllir Sarah Mortensen 16 ár



23. Fríggjadagur	 Hab. 1.1-17

FILIPSOYGGJAR,  
Puerto Prinsessa
Cathy og Jógvan J. Rasmussen 
Vit eru Harranum takksom, at tað 
gongur betur við nýrunum hjá Cathy.

24. Leygardagur	 Hab. 2.1-20

PAPUA NÝGUINEA, Mengen
Annika og Simon Flanagan
Noah 17, Karis 13, Judah 11, 
Ethan 9
Vit hava funnið okkum til rættis í 
Goroka. Skúlin gongur væl hjá børn
unum. Biðið fyri heilsuni, tí nógv ymisk sjúka gongur. Okkum 
tørvar vísdóm, sum vit virka í økistænastuni við denti á sam
komumenning. Um átta mán. fara vit í farloyvi.

PAPUA NÝGUNEA
Lili og Brian Poulsen
Elliot 10, Jude 8, Evelyn 6, Olivia 3

* Í dag fyllir Natan Christiansen 8 ár

25. Sunnudagur	 Hab. 3.1-19

MEKSIKO, Michoacán, Puruandiro
Hansy og Martin Tuohy
Jónatan 17, Markus 14, Evita 11, Joy 9
Vit fara nú at hava escuelita (spælistovu) leygardag í samkomuni, 
har vit byrja við at bjóða eina máltíð. Biðið, at foreldur lata børn 



síni koma til hetta – og koma sjálv – og at Harrin leggur sam
komuni á hjarta at luttaka, men mest at boðskapurin er greiður, 
og at børnini skilja Guds kærleika til tey í Jesusi.

26. Mánadagur	 Op. 6.1-17

Marion og Hans Arni Jensen
Ryan 17
Olympiskir leikir fyri ung 14-17 ár 
verður í Dakar 31. okt. til 13. nov. 
Hetta er fyrstu ferð, at Olympiskir 
leikir verða í Afrika. Trygdarpolitiið 
kannar longu fólk á gøtuni, um tey 
eru í Senegal lógliga. Hevur tú tá ikki pappírini uppi á tær, verður 
tú settur fastur, inntil onkur kann koma og vísa tey fram á støðini. 
Biðið, at hetta ikki ávirkar arbeiðið hjá okkum. Eitt týðandi mál 
í løtuni er, at ein trúboðari frá aðrari missión doyði av el-stoyti. 
Biðið fyri konuni og børnunum, og at vit fáa fleiri samverkafólk.

27. Týsdagur	 Op. 7.1-17

VENESUELA, Puerto Ordaz
Nurimar og Jóhannus Frants Poulsen
Meir enn 30 samkomur savnaðust saman við okkum á árligu 
trúboðarastevnuni. Mong vístu bíbliuskúlanum áhuga. Biðið, at 
Harrin kallar til tænastu. Nurimar er inni og vitjar ein ættarbólk. 
Lærarar støðast illa, og tørvurin er tí stórur. Eisini skulu skúlabøkur 
dagførast, so lesiførleikin kann menn
ast. Vit leita eftir tveimum næminga
heimum at keypa aftrat til bíbliuskúlan. 
Takk fyri hjálp og stuðul.



28. Mikudagur	 Zef. 1.1-18

FILIPSOYGGJAR, Nayba, NTM
Liz og Ragnar Niclasen
Ferðin heima gav okkum gleði og mót at 
halda á. Takk, at tit standa saman við 
okkum í verkinum. Nú ommast og abbast 
vit í Onglandi. Eg eri byrjaður at umseta 
GT til kankanaey, nú børnini eru í skúla. 
Enn er langt á mál, men vit gleða okkum 
til, at kæru vinir okkara í fjøllunum í 
Filipsoyggjunum fáa ALLA BÍBLIUNA 
á móðurmálinum! Takk fyri forbønir.

FILIPSOYGGJAR, Naplud (f)
Monika og Tim Sharp

29. Hósdagur	 Zef. 2.1-15

TAILAND, Chiang Mai
Corine og Sørin Joensen
Aron 14, Noah Kristian 11
Biðið um nýggja orku, góða heilsu og 
vísdóm til okkara familju, og at Gud 
leiðir arbeiðið í The Well. Týðandi 
broytingar og avbjóðingar standa fyri 
framman. Vit eru sera takksom fyri møguleikan at tæna trúboðarum 
her. Takk fyri tykkara bønir.

30. Fríggjadagur	 Zef. 3.1-20

OM Føroyar - Logos Hope
Margareth Djurhuus, landsleiðari
Meir enn 13.000 vitjaðu Logos Hope í Føroyum, eini 90 sjálvboðin 



tæntu umborð, og einar 40 samkomur 
fingu vitjan frá skipinum. Vit vildu skapa 
størri tilvitsku um tørvin at røkka teimum 
minst náddu við evangeliinum og at eggja 
føroyingum at vera við í tænastuni. 
Martha Ólavsdóttir úr Klaksvík, sum var 
sjálvboðin, fer nú á STEP IV í tríggjar 
mán. Eisini eru onnur áhugað, sum biðja 
um, at viðurskiftini heima laga seg, so tey 
sleppa avstað til rætta tíð. Trúboðarum 
okkara í Frankaríki, Cecile og Jóhannis Mortensen, tørvar fleiri 
fastar stuðlar, so Jóhannis kann tæna fulla tíð. Stuðul kann flytast 
á kontu 9181-4262192, viðm. Jóhannis Mortensen.

JAPAN
Shino og Hallur Mortensen
Kano 17, Nana 15,  
Louie 12, Rio 7

Útgevari	 KBS (Kristniboðssambandið) 
Blaðnevnd	 Róland í Skorini, ábyrgd, Ernst Olsen, Elsa í Skorini, 

Randi Østerø, Dóra D. Gaard, Kristianna J. Heinesen, 
Óli Jákup Jacobsen, Jónvør Christiansen, Durita Olsen, 
Barbara og Ragnar Vest og Sigurð Ó. Vang.

Avgreiðsla	 Óla Hendrik av Fløtum, tel. 227057
Uppseting	 Grafikmaster, tel. 502022
Myndasavn	 info@grafikmaster.fo
Prent	 Føroyaprent, tel. 314555
Teldupostur	 prayerservicefo@gmail.com
Heimasíða	 www.kbs.fo

©KBS. Loyvt er at endurgeva tilfarið, um keldan verður nevnd.

mailto:prayerservicefo%40gmail.com?subject=
http://www.kbs.fo


31. Leygardagur	 Op. 8.1-13

Forlagið Myrtlefield House
– ókeypis bøkur
Windows on Paradise er ein 
innbjóðing til at síggja Lukas
evangeliið við nýggjum eygum. 
David Gooding tekur fram 
nakrar av teimum sterkastu frá
sagnunum um Jesus og vísir, 
hvussu tær tala um náði, fyri
geving, vón og ævigt lív. Við 
greiðum og lætt atkomuligum 
máli megnar hann at sameina 
trúskap móti bíbliutekstinum 
við djúpari umhugsan. Úrslitið 
er ein bók, sum bæði kann 
styrkja trúnna og geva tí 
hugsandi lesaranum nýggj 
sjónarhorn á, hvør Jesus er, 
og hvat boðskapur hansara merkir.

Tak bókina niður sum pdf: https://mh316.com/s/WOP-ENG.pdf

BÓKATÆNASTAN
Biðið fyri bókatænastuni hjá Leirkerinum og Logos Hope!

Bílegging á www.leirkerid.fo 
Kráargøta 36 • Klaksvík 
Tel. 718191 • leirkerid@leirkerid.fo

https://mh316.com/s/WOP-ENG.pdf

